
Annotatsiya. Mazkur maqolada kambag‘al oila farzandlarining ijtimoiy faolligini oshirish masalasi ijtimoiy-
pedagogik nuqtai nazardan tahlil gilinadi. Tadqiqotda ijtimoiy faollikka ta’sir etuvchi individual (shaxsiy
motivatsiya, o‘zini anglash, psixologik tayyorgarlik) hamda ijtimoiy omillar (oila muhiti, maktab va jamoatchilik
ta’siri, davlat ijtimoiy qo‘llab-quvvatlovi) o‘rganilgan. Maqolada kambag‘al oila farzandlarining ijtimoiy faolligini
shakllantirishda ta’lim muassasalari va mahalla institutining o‘zaro hamkorligi samarali omil sifatida asoslab
berilgan.

Kalit so‘zlar: ijtimoiy faollik, kambag'al oila, individual omillar, ijtimoiy omillar, pedagogik qo‘llab-quvvatlash,
motivatsiya, ijtimoiy mubhit, ta’lim tizimi.

DOI: https://doi.org/10.47390/SPR1342V5S110Y2025N40

Kirish. Kambag'allik tushunchasi falsafiy va ijtimoiy muammo sifatida insoniyat tarixi
davomida diqqat markazida bo‘lib kelgan. An’anaviy jihatdan kambag'allik moddiy ne’matlar
va resurslar yetishmasligi, ya'ni shaxs yoki oilaning asosiy ehtiyojlarini qondirish uchun zarur
darajadagi daromad va mol-mulkka ega emasligi sifatida ta’riflanadi. Lekin zamonaviy falsafiy
yondashuvlar bu tushunchani faqat iqtisodiy mezonlar bilan cheklab qolmaydi. Masalan,
igtisodchi va faylasuf Amartiya Sen kambag‘allikni fagat daromad kamligi emas, balki insonning
“imkoniyati mahrumligi” (capability deprivation) sifatida qayta tushunishni taklif giladi. Ya’ni,
kambag‘allik natijasida shaxs oz salohiyatini amalga oshirish, jamiyatda munosib hayot
kechirish uchun zarur bo‘lgan asosiy imkoniyatlardan mahrum bo‘ladi.

Bu yondashuvga binoan, kambag‘allikni bartaraf etish nafagat daromadni oshirish, balki
insonning hayotda “nima qila olishi va qanday bo‘la olishi” (Amartiya Senning imkoniyatlar
nazariyasi tilida) uchun sharoit yaratishni ham talab giladi. Shu ma’noda, kambag‘allikni faqat
igtisodiy ko‘rsatkichlar orqali emas, balki ta’'limga, sogligni saqlashga, madaniyat va ijtimoiy
hayotga kirish imkoniyati kabi ko‘p qirrali mezonlar orqali baholash adolatliroqdir. Falsafiy
nazariyalarda (xususan, adolat va tenglik haqidagi qarashlarda) kambag‘allikni kamaytirish -
jamiyatda adolatni ta’'minlashning bir shartlaridan biri sifatida ko‘riladi.

Muhokama va natijalar. [jtimoiy faollik tushunchasi esa shaxsning yoki ijtimoiy
guruhning jamiyat hayotida faol ishtirok etishi, 0’z huquq va burchlarini ongli ravishda amalga
oshirishi, jamoat ishlarida, mehnat va madaniy-ma’rifiy sohalarda faol bo‘lishi ma’nosini
bildiradi. [lmiy adabiyotlarda qayd etilishicha, ijtimoiy faollik - ijtimoiy subyektlar (jamiyat,
qatlam, guruh va shaxslar)ning ijtimoiy-siyosiy jarayonlardagi ishtirokining, mehnat hamda
madaniy-ma'rifiy faoliyatining kuchayishi, qonunda belgilab qo‘yilgan huquq va burchlarini
to‘liqg amalga oshirishga intilishi sifatida ta’riflanadi. Ijtimoiy faollik shaxsning jamiyatda oz
o‘rnini topishi va 0z xulg-atvorini ongli ravishda boshqarishi uchun asosiy shartlardan biri
hisoblanadi.

Falsafiy nuqtai nazardan qaraydigan bo‘lsak, inson ijtimoiy mavjudot (Aristotel ta’biri
bilan aytsak, “zoon politikon” - siyosiy/ijtimoiy hayvon) bo‘lgani sababli, jamiyatda faol bo‘lib
yashash, o0zi mansub bo‘lgan jamoa hayotida ishtirok etish - insonning tabiiy ehtiyojidir. Shu
bois kambag‘allik muammosini fagat moddiy yoki iqtisodiy jar yoki cheklov deb emas, balki
insonning jamiyatda to‘laqonli ishtirok etish huquqi va imkoniyati nuqtai nazaridan ham tahlil
qilish zarur [1].

Falsafiy va ijtimoiy nazariyalarda ijtimoiy faollik insonning agentligi, ya'ni mustaqil
qaror qabul qilib, jamiyatga ta’sir o‘tkazish qobiliyati bilan bog‘liq. Kambag‘allik esa bu
agentlikni cheklaydi: resurslar, ta’lim, salomatlik yetishmasligi insonning tanlovlarini
gisqartiradi va ijtimoiy faol ishtirokini kamaytiradi. Jonatan Volf ta’kidlaganidek,
kambag‘allikni yengish fagat moddiy ta’'minot emas, balki insonning jamiyatda o‘zini to‘laqonli
a'zo sifatida his etishi uchun sharoit yaratishni ham o‘z ichiga oladi.

Kambag'allik va ijtimoiy faollik o‘zaro chambarchas bog'liq: qashshoqlik aholining
ijtimoiy hayotdagi ishtirokini kamaytiradi, ijtimoiy faollik past bo‘lgan jamiyatda esa teng
imkoniyatlar yetishmasligi kambag‘allikni kuchaytiradi. Shu bois adolatli jamiyat qurish uchun
kambag‘allikni kamaytirish bilan birga, kambag‘al qatlam vakillarining ijtimoiy jarayonlarda
faol ishtirokini ta'minlash zarur.

Kambag‘al oilalarda ulg‘ayayotgan bolalar jamiyatning eng himoyaga muhtoj toifasidir.
Ular moddiy va ma’naviy cheklovlar sabab sog'lig, ta’lim va rivojlanish imkoniyatlaridan to‘liq
foydalana olmaydi. Masalan, YuNISEF ma’lumotlariga ko‘ra, kambag'al oilalardagi bolalar ta’lim
va sog'liq xizmatlaridan yetarli darajada foydalana olmaydi, bu esa ularning kelajakda ham
gashshoqlik doirasida qolish xavfini oshiradi.

O‘zbekistonda bolalar kambag‘alligi darajasi 2021-yilda 21,5% bo‘lgan bo‘lsa,
2023-yilda 13,7% gacha kamaygan. Biroq bu ko‘rsatkich hamon ko‘plab bolalarning
imkoniyatlari cheklanganini anglatadi. Kambag‘al bolalar ko‘pincha jamiyatda kamsitilish,
stigma yoki o‘zini past baholash holatlariga duch keladi, bu esa ularning ijtimoiy faolligini
pasaytiradi [2]

Moddiy qiyinchiliklar ularning ta’limga, to‘garak va madaniy faoliyatlarga qatnashish
imkoniyatini cheklaydi. Aynigsa qishloq joylarda sifatli ta’lim olish, bog‘chaga borish
imkoniyati past. Kop hollarda bunday bolalar oilasiga yordam berish uchun ishlashga majbur
bo‘ladi, natijada ta’limdan chetda qoladi va kambag‘allik avloddan-avlodga o‘tadi.

Shuningdek, kambag‘allik ruhiy jihatdan ham salbiy ta’sir ko‘rsatadi: “o‘rganilgan
ojizlik”, oz kuchiga ishonchsizlik, tushkunlik va passivlik holatlari shakllanadi. Bu holat
ularning kelgusidagi ijtimoiy faolligini yanada cheklaydi.

Ammo to‘gri qo‘llab-quvvatlash — ta’lim imkoniyatlari, stipendiya, to‘garaklar,
psixologik yordam va tenglashtiruvchi choralarning joriy etilishi — kambag'al oila
farzandlarining ijtimoiy faolligini oshiradi. Ta'lim esa kambag'allikdan chiqish va ijtimoiy
yuksalishning eng muhim omilidir. Shu bois kambagal oila farzandlarini har tomonlama
go‘llab-quvvatlash — jamiyat barqarorligi va adolatining kafolatidir.

Kambag'al oiladan chigqan yoshlar ijtimoiy faolligiga ta’sir etuvchi yana bir individual
omil - ularning orzu-intilishlari va hayotiy maqsadlari darajasidir. “Katta orzu” qilish, kelajakka
umid bilan garash ham katta darajada insonning bolalikda olgan tarbiyasi, atrof-mubhitiga
boglig. Kam ta’'minlangan muhitda o‘sgan bolalarning hayotiy intilishlari ba’zan pastroq
chegaralanadi: ular bor-yo‘g‘i sodda, ozroq kafolatlangan hayot tarzini orzu qilishi mumkin
(masalan, bir hunar egallab, tezroq pul topish), chunki atrofida boshqa namuna yo‘q. Bayroq,
ayrim bolalar aksincha, qiyinchiliklarni ko‘rgani sabab yuqori maqgsadlar qo‘yib, kambag‘allik
davrasida chiqishga qat’iy harakat qilishi mumkin.

Masalan, kambag'al oiladan chiqqan ba’zi o‘quvchilar o‘qishda yuqori natijalarga erishib,
universitetga kirib ketishni, shifokor, muhandis yoki olim bo‘lib, oilasini qashshoqlikdan olib
chiqgishni o‘ziga maqgsad qilib qo‘yadi. Ammo shunday intilishlarni qo‘llab-quvvatlash va
rag‘batlantirish juda muhim: agar jamiyat yoki ta’'lim tizimi bunday yoshlarning intilishlarini
qo‘llab-quvvatlamasa, ularning orzulari so‘nib qolishi mumkin. Tadqiqotlar shuni ko‘rsatadiki,
qashshoq oilalardan chigqan yoshlarning ta’lim va kasbga doir intilishlari, umuman, boy oilalar
yoshlariga nisbatan pastroq va o‘ziga nisbatan ishonchi kamroq bo‘lar ekan. Lekin bu fargni
bartaraf etish mumkin - agar ularga maslahatchilar, ustozlar biriktirilsa, muvaffaqiyat
qgozongan kumirlar misolida motivatsiya berilsa, aynan orzu-maqsadlar bolaning hayot yo‘lini
belgilab beradigan kuchli omilga aylanishi mumkin.

Individual omillar - shaxsiy psixologik holat, ta’lim va ko‘nikmalar, orzu va intilishlar -
kambag'al oila bolasining ijtimoiy faolligida markaziy ahamiyatga ega. Kambag'allik sharoiti bu
omillarga salbiy ta’sir ko‘rsatsa-da, to‘g'ri yondashuv va qo‘llab-quvvatlash orqali bu
bolalarning ichki salohiyatini yuzaga chigarish mumkin. Shu bois, kambag‘allikka gqarshi kurash
fagat moddiy yordam berish bilan cheklanmasdan, bolalarning ruhiy-ma’naviy jihatdan
rivojlanishi, ularning ta’lim olishi va katta orzular qila olishi uchun sharoit yaratishga
qaratilmog'i lozim.

Kambag‘al oila farzandlarining ijtimoiy faolligiga ta’sir etuvchi omillarning ikkinchisi -
ijtimoiy muhit va sharoitlardir. Bunda, avvalo, jamiyatning munosabati va madaniy muhitni
ta’kidlash zarur. Jamiyatda kambag‘allikka nisbatan ganday qarash mavjudligi bevosita kam
ta’'minlangan gatlam vakillarining ijtimoiy hayotda tutgan o‘rniga ta’sir giladi. Agar jamiyatda
kambag‘allik ayblanayotgan, kambag‘allar xo‘rlanayotgan bo‘lsa, bu holat ularni yanada
chetlashtiradi. Ayrim hollarda ehtiyojmand oilalar “yalqov”, “harakatchan emas” kabi tamg‘alar

orqgali tibbiy qilingani kuzatiladi; bunda jamiyat go‘yo “o‘zi kambag‘al - o‘zi aybdor” degan

noto‘g'ri fitnaning ta’sirida bo‘ladi. Holbuki, real hayotda har ganday odam gashshoqlikka duch
kelishi mumkin - bu ba’zan shaxsiy xatolar emas, balki iqtisodiy sharoitlar, baxtsiz hodisalar
yoki boshqa omillar natijasida sodir bo‘ladi. Shunday ekan, jamiyatning yetukligi shunda
namoyon bo‘ladiki, u kambag‘allikka uchragan oz a’zolarini ayblamaydi, aksincha, ularni
qgo‘llab-quvvatlashga harakat qiladi [3]

O‘zbekistonning an’anaviy madaniyatida mahalla instituti, qo‘shnichilik va o‘zaro
yordam kabi qadriyatlar kambag‘allarga nisbatan mehr-oqibatli munosabatda bo‘lishni targ‘ib
qiladi. Lekin ayrim hollarda, aynigsa shahar muhitida individualizm kuchayganda, ijtimoiy
birdamlik susayishi ham mumkin. Kambag‘al oila farzandlarining ijtimoiy faolligini oshirish
uchun jamiyatda ularni qo‘llab-quvvatlovchi muhit hukm surmog'i zarur: bu - maktabdagi
o‘gituvchilarning, qo‘ni-qo‘shni va tengdoshlarning hurmat bilan munosabatda bo‘lishi, ularni
rag'batlantirishi demakdir. Shu bilan birga, kambag'allik uchun stigmani yo‘q qilish, ya’ni
“gashshoqlik - sharmandalik emas, balki hal etilishi lozim bo‘lgan ijtimoiy muammo” degan
tushunchani jamiyat ongiga singdirish kerak.

YuNISEFning ma’lum qilishicha, butun dunyoda qashshoq insonlar o0z tashqi ko‘rinishi
yoki yashash joyi tufayli adolatsiz muomalaga uchrab, o‘zlarini hurmatsizlangandek va nochor
his qilishadi. Demak, mahalliy darajada ham kambag‘allarga nisbatan kayfiyatni ijobiy tomonga
o‘zgartirish - ularga ishonch bildirish va teng fuqaro sifatida qabul qilish - bolalarning ijtimoiy
hayotga integratsiyasida muhimdir.

Davlat siyosati va ijtimoiy himoya tizimi kambag‘al oila farzandlarining ijtimoiy faolligini
ta'minlashda asosiy omillardandir. O‘zbekistonda so‘nggi yillarda amalga oshirilayotgan
ijtimoiy islohotlar kambag‘al oilalarning farzandlariga moddiy va ma’naviy yordam ko‘rsatish,
ta’'lim hamda sog'ligni saqlash tizimiga teng kirish imkonini yaratishga qaratilgan.
Tadqiqotlarga ko‘ra, agar ijtimoiy nafaqalar bo‘lmaganida, bolalar kambag‘alligi 13,7% o‘rniga
21,8%ga yetgan bo‘lardi. Bu esa ijtimoiy himoya dasturlarining dolzarbligini ko‘rsatadi [4]

Davlat siyosati nafagat moddiy ko‘mak, balki teng imkoniyatlarni ta’'minlashga ham
yo‘naltirilgan. Masalan, maktablarda bepul darslik va issiq ovqat berish, bog‘chalarga kam
ta’'minlangan oilalar bolalarini ustuvor asosda qabul qilish, oliy ta’lim yotogxonalarida bepul
joylashtirish kabi chora-tadbirlar tenglikni mustahkamlamoqda.

Shuningdek, “El-yurt umidi” jamg‘armasi va boshqa davlat dasturlari orqali kambag‘al
oilalarning iqtidorli farzandlari uchun xorijda o‘qish va kasbiy rivojlanish imkoniyatlari
yaratilmoqda. Nodavlat notijorat tashkilotlari ham ijtimoiy yordam, xayriya va ta’lim loyihalari
orqali bolalarning ijtimoiylashuviga hissa qo‘shmoqda. “Mahalla” instituti, “Sog‘lom avlod
uchun”, “Mehr shu’lasi” kabi fondlar bu yo‘nalishda faol ishlamoqda.

Bundan tashqari, xalgaro tashkilotlar ishtirokida ta’lim sifatini oshirish, maktabgacha
ta’limni rivojlantirish va infratuzilmani yaxshilash bo‘yicha loyihalar amalga oshirilmoqda.
Masalan, Mercy Corps tomonidan 60 dan ortiq bog‘cha modernizatsiya qilinib, minglab bolalar
gamrab olindi.

Ta’lim tizimi ijtimoiy adolatni ta'minlashda hal qiluvchi omil bo‘lib, maktablarda tenglik
mubhitini yaratish, kambag‘al oila bolalariga qo‘shimcha dars va yordamchi dasturlar joriy
etilishi muhim ahamiyat kasb etmoqgda. Davlat tomonidan kontrakt to‘lovining 50 foizigacha
qgoplab berish, bepul kasb-hunar kurslarini tashkil etish kabi choralar bu jarayonni yanada
kuchaytirmoqda.

Shuningdek, hududiy tengsizlikni kamaytirish, infratuzilma va internet imkoniyatlarini
kengaytirish orqali chekka hududlardagi bolalar uchun ham teng sharoitlar yaratilmoqda.
Umuman olganda, O‘zbekiston hukumati tomonidan olib borilayotgan “Temir daftar”,
“Kambag‘al oilalar reyestri” va “Qashshoqlikdan farovonlik sari” kabi dasturlar kambag‘allikni
kamaytirish va yoshlarning ijtimoiy faolligini oshirishda muhim natijalar bermoqda.

2025-yil 8-maydagi Prezident Farmoni (NeUP-84) bilan kam ta’'minlangan oilalarni
qgo‘llab-quvvatlash tizimi yangi bosqichga ko‘tarildi. 2025-yil 15-maydan kambag‘al oilalar
reyestri “qizil”, “sariq” va “yashil” toifalarga ajratilib, har bir toifaga mos ijtimoiy yordam
mexanizmlari belgilandi. “Qizil” toifa - eng muhtoj, “sariq” - mehnatga layoqatli, “yashil” - qayta
kambag‘allikka tushish xavfi mavjud oilalarni o0z ichiga oladi. Ushbu tizim yordamida davlat
yordami aniq manzillarga yo‘naltirilib, samaradorlik oshirildi.

2025-yil 1-iyundan “qizil” toifadagi oilalardan chiqqan a’lochi talaba-qizlarga ikki
baravar bazaviy stipendiya tayinlandi. 1-sentyabrdan esa kambag'al oilalar farzandlari uchun
maktablarda uzaytirilgan kun guruhlari kvotasi joriy etilib, ota-onalar to‘lovidan ozod qilindi.
2026-yil 1-yanvardan bunday oilalarning a’lochi farzandlari yozgi oromgohlarga bepul
yuboriladigan bo‘ldi [5].

Kambag‘allikka garshi kurashda “Barcha uchun bepul kasb-hunar” dasturi, “Yoshlar
daftari” va “Temir daftar” tizimlari muhim o‘rin tutmoqda. Ular orqali ishsiz yoshlar kasbga
o‘qitilib, tadbirkorlikni boshlash uchun grant va subsidiya olmoqda. Bu tashabbuslar natijasida
minglab yoshlar o‘qish, ish va biznes imkoniyatiga ega bo‘ldi.

2023-yil “Inson qadrini uluglash va faol mahalla yili"”da mahalla instituti orqali
kambag‘allikni qisqartirish borasida samarali ishlar amalga oshirildi. “Ayollar daftari”, “Yoshlar
daftari” va “Temir daftar” tizimlari orqali 1,5 millionga yaqin aholi turmush sharoiti
yaxshilandi. Shu bilan birga, “Qashshoqlikdan farovonlik sari” dasturi asosida imtiyozli
kreditlar, foizsiz qarzlar, noutbuk va kasb uskunalari xaridi uchun yordam mexanizmlari yo‘lga
qo'yildi.

Ta’lim sohasidagi islohotlar ham kambagallikni kamaytirishda muhim omil bo‘ldi.
2017-2025-yillarda oliy ta’lim muassasalari soni ko‘payib, qabul kvotalari kengaydi. Talabalar
soni 5 barobarga ortib, 1,1 million nafardan oshdi. Bu minglab kam ta’minlangan yoshlarning
oliy ta’limga kirish imkonini yaratdi [6].

O‘zbekistonda amalga oshirilayotgan kompleks islohotlar kambag‘allikni kamaytirish,
yoshlar bandligini oshirish va kambag‘al oila farzandlari uchun teng imkoniyatlar yaratishda
samarali natijalar bermoqda. Bu chora-tadbirlar jamiyatda ijtimoiy adolat va farovonlikni
mustahkamlashga xizmat qilmoqda.

O‘zbekistonda kambag'allikni kamaytirish borasida xalqaro tashkilotlar bilan
hamkorlikda moliyaviy va texnik ko‘maklar jalb gilinmoqda. Jahon banki, Osiyo taraqqiyot
banki va YuNISEF kabi tashkilotlar mablag'lari hisobidan bolalar huquqlari hamda ijtimoiy
himoya tizimini kuchaytirish yo‘nalishida bir qator loyihalar amalga oshirilmoqda. Xususan,
YuNISEF tashabbusi bilan bolalar kambag‘alligi darajasini aniglash va ijtimoiy nafagalarning
samaradorligini oshirishga qaratilgan tahlillar olib borildi. Natijada ijtimoiy to‘lovlarni adolatli
tagsimlash, haqiqiy muhtojlarga yetkazish mexanizmlari takomillashtirildi.

Shuningdek, “Har bir oila - tadbirkor” dasturi doirasida kam ta’'minlangan oilalarga
imtiyozli kreditlar berilib, oilaviy tadbirkorlikni rivojlantirish orqali daromad manbalari

kengaytirildi. Bu nafaqat iqtisodiy, balki ijtimoiy barqarorlikni ta’'minlab, bolalar tarbiyasiga
ham ijobiy ta’sir ko‘rsatmoqda.

Ayni paytda O‘zbekistonda kambag‘allikni qisqartirish bo‘yicha dastlabki ijobiy natijalar
kuzatilmoqda. Bu jarayon uzoq muddatli bo‘lsa-da, kompleks yondashuv va siyosiy iroda tufayli
gqisqa muddatda sezilarli o‘zgarishlarga erishilmoqda. Muhimi, kambag‘al oila farzandlari
uchun mavjud to‘siglar bosqichma-bosqich bartaraf etilib, ularning ijtimoiy faolligi ortib
bormoqda.

Tahlil shuni ko‘rsatadiki, kambag'al oila farzandlarining ijtimoiy faolligini oshirishda
individual va ijtimoiy omillar uzviy bog‘lig. Bolaning o‘zini qadrlashi, psixologik qo‘llab-
quvvatlov, teng imkoniyatli ta’lim mubhiti va jamiyat e’tibori uning ijtimoiy o‘sishida hal qiluvchi
ahamiyatga ega. Shu sababli, maktab va mahalla darajasida psixologik yordam, mentorlik tizimi,
jamoaviy tadbirlar hamda inklyuziv muhitni rivojlantirish zarur. Ana shundagina har bir bola
jamiyatda faol, tashabbuskor va 0z o‘rnini topgan shaxs sifatida voyaga yetadi [7].

[jtimoiy omillar bo‘yicha, davlatning manzilli ijtimoiy himoya siyosati izchil davom
ettirilishi lozim. Kambag'allikka qarshi kurashda erishilgan dastlabki natijalarni
mustahkamlash uchun ijtimoiy nafagalar mablag‘lari yetkazib berish samaradorligini oshirish
kerak. Yagona reyestrlar orqali nafagat moddiy yordam, balki ta’lim, sog‘ligni saglash va kasbga
o‘qitish xizmati kabi “non-moddiy” ko‘maklarni ham integratsiya qilish taklif etiladi. Masalan,
har bir kam ta’minlangan oila bolasi uchun individual “ijtimoiy paket” ishlab chiqilib, unga
bepul bog‘cha, bepul to‘garak, yillik sanitariya, kitob-nafarotlar olish kartasi kiritilishi mumkin.
Bunday yondashuv bolaning barcha jihatdan qo‘llab-quvvatlanishini kafolatlaydi. Shuningdek,
kambag‘allikni kamaytirish yo‘lida amalga oshirilayotgan oilaviy tadbirkorlik loyihalarini
davom ettirish kerak. Chunki oila daromadi oshsa, bu bolalar hayotiga bevosita ijobiy ta’sir
qiladi. Ayniqsa, qishloq joylarda qgizlar va o‘g‘il bolalarni ish bilan ta’'minlashga qaratilgan
tikuvchilik, hunarmandchilik markazlari ko‘proq tashkil etilishi magsadga muvofiq - bu bilan
o‘smir bolalarning bogimandalik kayfiyatidan chiqib, mehnat orqali o‘zini namoyon qilishiga
yo‘l ochiladi.

Xulosa. Kambag‘allikni kamaytirish jarayoni fagat iqtisodiy masala emas, balki ijtimoiy
adolat, barobarlik va inson qadrini ulug‘lash tamoyillari bilan uzviy bog‘ligdir. Har bir bolaning
hayotda munosib o‘rin topishi uchun teng imkoniyatlar yaratish — jamiyatning ma’naviy
yetukligi va kelajak barqarorligining muhim kafolatidir. Bolalarga kambag‘al yoki boy degan
mezon asosida emas, balki inson sifatidagi gadr-qimmati orqali munosabatda bo‘lish — haqiqiy
adolatli jamiyatning mezonidir.

Shuningdek, fuqarolik jamiyati institutlari va nodavlat notijorat tashkilotlarining faol
ishtiroki kambag'allik muammosini hal etishda beqiyos ahamiyatga ega. Davlat va NNTlar
o‘rtasidagi hamkorlikni kuchaytirish, mahalliy tashabbuslarni qo‘llab-quvvatlash, grant va
rag‘bat tizimini rivojlantirish orqali ijtimoiy sheriklikning yangi madaniyatini shakllantirish
mumkKin.

Ommaviy axborot vositalarining mas’uliyatli yondashuvi esa jamiyat ongida ijobiy
o‘zgarishlar, hamdardlik va mehr-oqibat tuyg‘ularini kuchaytiradi. Kambag'al oilalar
farzandlari hayotidan ibratli misollar keltirish, ularning orzu-intilishlarini qo‘llab-quvvatlash
yosh avlodda umid, ishonch va ijtimoiy faollikni uyg‘otadi.

Demak, kambag‘allikka garshi kurashda asosiy g‘oya — inson qadrini yuksaltirish, har
bir bolaning hayotda o'z o‘rnini topishiga ko‘maklashishdir. Ana shundagina, “Yangi

O‘zbekiston” barqaror, adolatli va ijtimoiy jihatdan uyg‘un jamiyat sifatida yanada ravnaq
topadi.

